Մարտի ֆլեշմոբի խնդիրների լուծումներ
Առաջին մակարդակ

1․ Ինչպե՞ս 16 կոճակը դասավորել չորս բաժակներում, որ յուրաքանչյուրում լինի իրարից տարբեր կենտ թվով կոճակներ։ 
Չեմ լուծել 5-6 տարեկանների հետ, վաղը կփորձենք՝ մեր քննարկած ձևով (նաև կենտ ու զույգ թվերը փորձենք տարբերակել). մեկ հատ՝ առաջին բաժակում, 3-ը՝ երկրորդ, 5-ը՝ երրորդ, 7-ը՝ չորրորդ: 

Հ.Գ. Փորձել եմ սովորողների հետ, դժվարացան:

Քրիստինե Գրիգորյան

5-6  տարեկանների հետ խաղալու համար շատ հավես, հետաքրքիր խնդիր էր, շատ հավանեցինք։ Վերցրել էինք մանր գունավոր կոնֆետներ, մեկանգամյա օգտագործման բաժակներ։ Նախ հաշվեցինք և առանձնացրեցինք 16 կոնֆետ, 4 բաժակ։ Կրկնեցինք կենտ թվերը, ապա սկսեցինք կոնֆետները բաժանել բաժակների մեջ` սկեսով ամենափոքր կենտ թվից։ Առաջին բաժակի մեջ դրեցինք 1 կոնֆոտ, երկրորդի մեջ` 3, երրորդի մեջ` 5, չորրորդի մեջ` 7։ Ապա փոխելով խնդրի պայմանները շարունակեցինք խաղը այլ քանակությամբ կոնֆետներով, բաժակներով։ 

Զառա Սեդրակյան

Դրել ենք 16 մատիտ: Ընտրել ենք 4 սովորող (նրանց պետք է բաժանեինք մատիտները):

Սկզբից բացառել ենք զույգ թվերը՝ 2, 4 , 6, 8, 10, 12, 14:

Սովորողներից մեկն ասաց, որ 15 հատ ոչ մեկին չենք կարող տալ, որովհետև մյուսները ոչինչ չեն ստանա:
-Այո, էլ ո՞ր թիվը բացառենք:

-13,  11:
Առաջարկեցին 1-ից սկսել, հերթով դասավորել ու փորձել:
Մի քանի տարբերակ փորձելուց հետո ստացվեց 1, 3, 5, 7 : Գումարեցին և ստացան 16, նշանակում է՝ ճիշտ էին ընտրել թվերը:

Լուսինե Պետրոսյան Գ․
Պատասխան՝ 1, 3, 5, 7։
2․ Երկու ծաղկամանում կա տարբեր քանակի ծաղիկներ։ Երբ առաջին ծաղկամանից 7 ծաղիկ տեղափոխեցին երկրորդ ծաղկամանի մեջ, յուրաքանչյուր ծաղկամանում դարձավ 28 ծաղիկ։ Քանի՞ ծաղիկ կար յուրաքանչյուր ծաղկամանում։
Այս խնդիրը լուծելու համար պետք է 28-ին գումարենք 7 և 28-ից հանենք 7։ Այսինքն սկզբում եղել է 21 և 35 ծաղիկ։

Մարիամ Մանասյան

Այսպիսի խնդիրները սկսում ենք լուծել վերջից. 28 ծաղկին, եթե ավելացնենք 7 ծաղիկ, կստանանք 1-ին ծաղկամանի նախնական ծաղիկների թիվը։ Իսկ 28 ծաղկից , եթե հանենք 7 ծաղիկ, կստանանք երկրորդ ծաղկամանի ծաղիկների նախնական թիվը։

Լուծում՝

Առաջինում կար 35, իսկ երկրորդում կար 21:
28-7=21 (II)
28+7=35 (I)

Թամար Մարիմյան

Եթե յուրաքանչյուր ծաղկամանում դարձավ 28 ծաղիկ, ապա մինչև  7 ծաղիկ տեղափոխելը մի ծաղկամանում եղել է 28-ից 7-ով պակաս ծաղիկ և 28-ից 7-ով ավել ծաղիկ։ Այսինքն՝ 21 և 35

Սրբուհի Ներսիսյան

Խնդիրը քննարկելիս սովորողները միանգամից գլխի ընկան, որ եթե մի ծաղկամանից երկրորդի մեջ ենք տեղափոեխել 7 ծաղիկ և երկու ծաղկամաններում դարձել է 28 ծաղիկ, ապա պետք է կատարենք հետևյալ գործողությունը՝

 28 – 7 = 21

28 + 7 = 35 

Պարզ դարձավ, որ մի ծաղկմանում 35 ծաղիկ կար սկզբում, և հենց այդ ծաղկամանից 7 ծաղիկ տեղափոխել էին երկրորդ ծաղկամինի մեջ։

Մարիամ Խաչատրյան

Պատասխան՝ 35, 21։
3․ Անին նոր պարաքայլ էր սովորել. «Երկու քայլ աջ, մեկ քայլ ձախ»։ Նա այդ պարաքայլը կրկնեց մի քանի անգամ և իր սկզբնական կետից գնաց չորս քայլ աջ։Քանի՞ պարաքայլ կարատեց Անին։
Ամեն պարաքայլը կատարելիս տեղարժվում է   դեպի աջ  մեկ քայլով / 2-1 =1/   Քանի որ տեղաշարժվել է 4 քայլ աջ, / 4:1= 4/ : Անին կատարեց 4 պարաքայլ:

Անահիտ Ավագյան

Խնդիրը կարդալուց հետո պարզեցինք, թե ինչով է տարբերվում քայլը պարաքայլից։ Մի քանի սովորող կանգնեց և փորձեցին պարել, պարզեցին, որ երկու քայլ աջ, մեկ քայլ ձախ գնալը, դա նույնն է, ինչ մեկ քայլը աջ գնալը, հետևաբար սկզբնական կետից չորս քայլ աջ  գնալը 4 պարաքայլ է։

Գոհար Սմբատյան
Անի Գրիգորյան
Պատասխան՝ 4։
4․Նարեն գրքի  յուրաքանչյուր երկու էջերի միջև դրեց մեկ տերև, բացի առաջին ու վերջին էջից։ Քանի՞ էջ ունի գիրքը, եթե գրքի էջերի  համարակալումը արված է մեկից ու նա  օգտագործել է 15 տերև։
Խնդրի  լուծման նախորդող օրը պատրաստել էինք էջանշաններ։ Խնդրում առկա տերևները փոխարինեցինք ինքնաշեն էջանշաններով։ Բացեցինք գիրք-֊տետրը, ըստ խնդրի պահանջի բաց թողեցինք առաջին էջը և սկսեցինք տեղադրել`հաշվելով էջերը։

Հասկացան, որ երկու էջերի մեջտեղում լինում է մեկ էջանշան, և  այսպես շարունակ մինչև 15 տերև։

Քանի որ ըստ խնդրի պահանջի տերևները 15 _էին, ապա

15 x 2 =30

Նշված էր նաև, որ բաց էին թողնված  առաջին և վերջին էջերը, ուստի կլինի

30 + 2 = 32

Մելինե Սիմոնյան
Սովորողների հետ կարդացինք խնդիրը, քննարկեցինք: Ծառից սովորողները քաղեցին 15 տերև, գրադարանից վերցրինք գիրք: Ինչպես խնդրում է նկարագրում՝ ինչպես Նարեն տերևները դրեց գրքի երկու էջերի միջև, այդպես էլ սովորողները դրցին տերևները, բացի առաջին և վերջին էջերից: Հետո միասին հաշվեցինք, վերջին երկու էջերն էլ միասին ստացանք 32 էջ:

Մարգարիտ Հովնանյան

Խնդիրն   էլ կարդացինք, հասկացանք պահանջը, այնուհետև անցանք լուծելուն։ Տարբեր թվեր ասացին սովորողները, բայց որպեսզի ավելի պատկերավոր լիներ, որոշեցինք հենց գրքով էլ փորձել։ Վերցրինք 15 մատիտ և ըստ խնդրի սկսեցինք տեղավորել  էջերի արանքում։ Առաջին էջը բաց թողեցինք և անցանք առաջ։ Երբ մատիտների քանակը սպառվեց, հասկացանք, որ գիրքը  32 էջից է բաղկացած եղել։

Ինչպես խնդրում ասվում է՝   Նարեն վերջին էջում ևս տերև չի դրել, ուստի մենք էլ մատիտ չդրեցինք։ Այսպիսով՝  մեկ էջ սկզբից, մեկ էջ էլ  վերջից բաց թողնելով 32 էջ ստացանք։

 (Խնդիրը հնարավորություն ընձեռեց խոսելու նաև էջի և թերթի մասին)։

 Այսպես լուծեցինք այս հավես խնդիրը։

Քրիստինե Հովսեփյան

Խնդիրի լուծումը սովորողներիս հետ խաղալով ենք գտել։ Ինչպես   խնդրի պահանջն էր ասում,  գրքի  յուրաքանչյուր երկու էջերի միջև դրեցինք մեկ տերև՝ բացի առաջին ու վերջին էջից։ Երբ  հաշվեցինք  առաջին ու վերջին էջերն էլ միասին 32  էջ ստացվեց։ Ցավոք, տեսանյութի հետ խնդիրներ ունեցանք, բայց կից ուղարկում եմ լուսանկարներ։

Լիանա Ռոզիկյան

Գիրքը բացել ենք, ցույց եմ տվել էջը, թերթը, երկրորդ էջից սկսած ամեն երկու էջի միջև մեկ տերև ենք դրել, երբ 15 տերևը վերջացավ, առաջին ու վերջին էջերը հաշվեցինք, դարձավ 32:

Տաթև Սահակյան

Պատասխան՝ 32։
5․ Դասարանում կա 6 սեղան։ Յուրաքանչյուր սեղանի շուրջ կարողանում է նստել երկու երեխա։ Հայտնի է, որ աղջիկները 4-ով ավելի են, քան տղաները։ Քանի՞ աղջիկ և քանի՞ տղա կա դասարանում:
Սկզբում խնդիրը կարդացին, հետո սկսեցինք քննարկել: Քննարկման արդյունքում որոշեցին առաջինը պարզել  թե քանի երեխա կա դասարանում: Քանի որ կար վեց սեղան և յուրաքանչյուր սեղանի մոտ նստում է երկու երեխա, ապա վեցը բազմապատկեցին երկուսի և իմացան, որ դասարանում սովորում  է 12 երեխա: Քանի որ տասներկուսից չորսը աղջիկ են, այդ պատճառով չորս աղջիկներին առանձնացրեցին և մնաց ութ երեխա: Ութ երեխաներին բաժանեցին երկու հավասար մասի: Այսպիսով իմացան, որ կա ութ աղջիկ, չորս տղա:

Արմինե Գյոնջյան

Սովորողների հետ քննարկեցինք դասարանում։

Դասարանի սեղաններից առանձնացրեցինք վեցը։

Ամեն սեղանի մոտ կարող է նստել երկու սովորող...

12 սովորող կանգնեցին, բայց...

Գիտենք,որ աղջիկները տղաներից 4-ով ավել են։

12-ից 4 աղջիկ դուրս եկան(մի կողմ)։ Մնաց 8-ը....

8-ը՝ չորս աղջիկ, չորս՝ տղա։

Աղջիկները դարձան 8, տղաները՝ 4

Սեդա Խաչատրյան
Սա մեր սիրելի խաղ- խնդիրներից է, դասարանում շատ ենք խաղում։ 

Օրինակը բերեմ մեր ճաշին տրվող բանջարեղենի օրինակով՝ հազարի տերև, գազար։ Բաժանում ենք ափսեները, ասում եմ, որ օրվա հերթապահները յուրաքանչյուրի ափսեի մեջ դնեն մեկ հազարի տերև, մեկ գազար՝ նախապես հուշելով, որ բանջարեղենի մի տեսակը մյուսից շատ է։ Այդպես հերթապահները բաժանում են, հետո միասին հաշվում ենք, թե քանի հազարի տերև և գազար կար ընդհանուր ամանի մեջ, քանիսը կերան, քանիսը մնաց։

Անահիտ Գրիգորյան

Պատասխան՝ 8 աղջիկ և 4 տղա։
6․ Բացատում 8 թիթեռներ են թռչում։ Նրանց թևերը կարող են լինել դեղին, կապույտ, կամ երկուսը միասին: Կան այնքան դեղին թիթեռներ, որքան կապույտներ: Չորս թիթեռներ իրենց թևերի վրա ունեին երկու գույն: Քանի՞ թիթեռ ունի միայն դեղին թևեր:
Քանի որ չորս թիթեռ իրենց թևերին ունեն երկու գույն, հետևաբար չորս թիթեռ ունեն միայն կապույտ և միայն դեղին գույնի թևեր։ Հայտնի է, որ կապույտ և դեղին թևեր ունեցող թիթեռների քանակը հավասար է։ 

8-4=4

4÷2=2

Երկու թիթեռ ունեն միայն դեղին թևեր։

Հռիփսիմե Առաքելյան

Թղթի վրա նկարեցինք 8 թիթեռ։ Սկզբում ներկեցինք չորս երկգույն թիթեռները, հետո` մեկը դեղին, մյուսը կապույտ սկզբունքով, սկսեցինք ներկել մյուս թիթեռները։ Ստացվեց` երկու դեղին, երկու կապույտ թիթեռ։

Էլյա Գրիգորյան

8 թիթեռներ են թռչում։ Չորս թիթեռներ իրենց թեւերի վրա ունեն երկու գույն՝ դեղին, կապույտ։  Նկարում ենք 4 թիթեռ։ 4 թիթեռի թևերը ներկում ենք համապատասխան գույներով՝ մի մասը կապույտ, մյուսը՝ դեղին։ Այսինքն  8-4=4  

Մնաց 4 անգույն թիթեռ։ Խնդրում կա այսպիսի պայման, որ կան այնքան դեղին թիթեռներ, որքան կապույտներ: 

4 թիթեռից մեկը ներկում ենք կապույտ, մյուսը՝ դեղին, հաջորդը ներկում ենք կապույտ, վերջինը՝ դեղին։ Ստացվես, որ 4 թիթեռներից 2-ը կապույտ են, 2-ը՝ դեղին։

Անուշ Աթայան

Խատասխան՝ 2։

7․ Արևը միանման  վեցանկյուններից պատրաստեց հետևյալ պատկերները։ Հետևելով օրինաչափությանը, քանի՞  վեցանկյուն անհրաժեշտ կլինի հաջորդ պատկերը ստանալու համար։
Լուծման քայլաշար
Առաջին նկարում ունենք մեկ վեցանկյուն։ Երկրորդ նկարում վեցանկյունների թիվը դառնում է 7, իսկ երրորդում՝ 19։
Հետևելով օրինաչափությանը, կատարում ենք հետևեյալ վերլուծությունը․ 
Առաջին պատկեր՝
1 վեցանկյուն
Երկրորդ պատկեր՝
1 վեցանկյունը մեծանում է 6 անգամ և ավելանում է նախորդ վեցանկայն թիվը՝1։

1x6+1=7
Հաջորդ անգամ վեցանկյունը մեծանում է  2 անգամ և ավելանում է  նախորդի թիվը՝ 7։
 2x6+7=19
Հաջորդ պատկերը ստանալու համար, հետևում ենք օրինաչափությանը և կատարում հաշվարկ․
3x6+19=37

Հաջորդ պատկերը ստանալու համար մեզ անհրաժեշտ է լինելու 37 վեցանկյուն։
Պատասխան՝ 37 վեցանկյուն։

Մարինե Մարտիրոսյան

Երեկ եմ ընտրության խմբի հետ լուծել։ Ահա այսպիսի պատկեր 

ստացվեց։ Խնդրի պատասխանը 37 էր (մասնակիցներից միայն մեկն էր ճիշտ լուծել)։

Մանուշակ Աբրահամյան

Վերջին պատկերին նայելով տեսնում ենք մեծ վեցանկուն, այդ մեծ վեցանկյան ամեն կողմին  պետք է ավելացնենք 3 հատ փոքր վեցանկյուն, այսինքն մենք պետք է ընդհանուր ավելացենք  6x3=18 հատ փոքր վեցանկյուն, ուստի մեր հաջորդ պատկերը կունենա  19+18=37 հատ փոքր վեցանկյուն

Դիանա Գևորգյան

խնդիրը լուծել ենք նկարելով։ Paint-ծրագրով նկարել ենք վեցանկյուն։ Երկրորդ պատկերը ստանալու համար ավելացրել ենք 6 վեցանկյուն`1+6=7։ Երրորդ պատկերը ստանալու համար ավելացրել ենք 6+6=12 վեցանկյուն։ Չորրորդ պատկերը ստանալու համար ավելացրել ենք 6+6+6=18 վեցանկյուն։ Այդպես ստացել ենք 1+6+12+18=37 վեցանկյուն։ 

Մարգարիտ Թամազյան 

Պատասխան՝ 37։
 8․ Հայրը 37 տարեկան է, իսկ որդին 12 տարեկան է։ Քանի՞ տարեկան է դուստրը, եթե 15 տարի հետո դստեր և որդու տարիքների գումարը հավասար կլինի հոր տարիքին։
Եթե տղան 12 տարեկան  է և 15  տարի  հետո  նրանց  տարիքների գումարը  հավասար  կլինի  հայրիկի տարիքին,  ապա  տղայի  տարիքին  ավելացնում  ենք 15, հետո 37- ից  հանում  ենք  այդ  թիվը։  Այդ  ժամանակ  կստանանք  դստեր տարիքը։

1) 12 +15 =27տ.

2)37 - 27 = 10տ .

Անահիտ Նավասարդյան

Խնդիրն այսպես ենք լուծել՝ 37+15=52

Հետո որդու տարիքին ավելացրել ենք 15 տարին՝ 12+ 15=27

Հորր տարիքից հանել ենք որդու տարիքը, որ ստանանք դստեր տարիքը՝

52-27=25

25-15=10

Լուսինե Գասպարյան

Խնդրում ունենք հոր և որդու տարիքները, իսկ դստեր տարիքը մեզ անհայտ է։

Խնդիրը կարդալուց հետո հոր և որդու տարիքները կմեծացնենք 15 տարով, քանի որ մեր պայմանում դա է մեզ օգնող փաստը, որտեղից կարող եք գտնել նաև դստրե տարիքը։

Որդի ՝ 12 + 15 = 27 տարեկան

Հայր ՝ 37 + 15 =52 տարեկան

Քանի որ դստեր և որդու տարիքների գումարը 15 տարի հետո  հավասարվում է հոր տարիքին, հետևաբար դստեր տարիքը գտնելու համար կունենանք հետևյալը՝

52 - 27 = 25

15 տարի հետո դուստրը կլինի 25 տարեկան, իսկ որդին՝ 27 տարեկան։

25 - 15 = 10

Հանելով այդ 15 տարին, կիմանանք, որ դուստրը 10 տարեկան է։

Կարինե Խառատյան

Առաջին քայլով հոր տարիքին կավելացնենք 15 տարի 37+15=57։ Հետո որդու տարիքին կավելացնենք 15 տարի 12+15=27։ Քանի որ 15 տարի հետո որդու  և դստեր տարիքների գումարը հավասար կլինի հոր տարիքին, ապա 52-27= 25, այսինքն դուստրը 15 տարի հետո կլինի 25 տարեկան։ Դստեր  տարիքից էլ կհանենք 15 տարին, որ պարզենք, թե այժմ քանի տարեկան է  25֊15= 10

Այժմ դուստրը 10 տարեկան է։ 

Մերի Գրիգորյան
Խնդիրը կարդալուց և քննարկելուց հետո փորձեցինք գտնել հոր և որդու տարիքները 15տարի հետո, քանի որ հայտնի է երկուսի տարիքները։ 
37+15= 52 (հայր) 
12+15= 27 (եղբայր)
Խնդրում պայման ունենք, որ 15 տարի հետո որդու և դստեր տարիքների գումարը հավասար է հոր տարիքին։ Այստեղ դստեր տարիքը գտնելու համար հոր տարիքից հանում ենք որդու տարիքը՝ 52-27=25։
Քանի որ գտանք դստեր տարիքը 15տարի անց, հիմա հետ գնանք, այսինքն` 25-15=10։
Վարսիկ Աթոյան

Պատասխան՝ 10։
9․ Տատիկը սեղանին դրեց մի ափսե կոնֆետ: Թոռները վազելով մոտեցան ափսեին ու այնտեղից վերցրեցին մեկական կոնֆետ, որից հետո ափսեի մեջ մնաց 14 կոնֆետ։ Հաջորդ օրը տատիկը նույն ափսեն դրեց, բայց այս անգամ թոռնիկները վերցրեցին երկուական կոնֆետ և ափսեում մնաց 6 կոնֆետ։ Քանի՞ կոնֆետ կար սկզբում ափսեում։
Նշվում է, որ թոռների երկուական վերցնելուց հետո վերջում մնաց 6 կոնֆետ, իսկ դրանից առաջ ափսեում կար 14 կոնֆետ։ Փորձենք հասկանալ 14 -ի և 6 – ի տարբերությունը՝ 8։ 8 կոնֆետը երկուական վերցրել են թոռները /այսինքն 4 թոռ՝ 8 ։ 2 = 4/: Դրանից առաջ մեկական կոնֆետ են վերցրել 4 թոռնիկները /այսինքն 4 կոնֆետ/։ Ստացվում է, որ սկզբում մեկական կոնֆետ են վերցրել 4 թոռները՝ այսինքն 4, հետո ափսեում մնացած 14 կոնֆետից էլ չորս թոռները երկուական են վերցրել՝ այսինքն 4 x 2 = 8։ Ամենավերջում ափսեում մնացել է 6 կոնֆետ։ 

4 + 8 + 6 =18

Խնդիրը նաև խաղացինք։ Ընդմիջման համար ունեցած կոնֆետներից 18 լցրինք մի ափսեի մեջ։ Սովորողներից 4-ը մեկական կոնֆետ վերցրեց, մնաց 14։ Հետո նույն սովորողները երկուական վերցրին և ափսեում մնաց 6 կոնֆետ՝ 14 – 8 = 6 : 

Կարինե Մամիկոնյան

Խնդիրը կկարդանք, կպատմենք,կսկսենք քննարկումը։
Առաջին օրը ափսեից վերցրել են մեկական կոնֆետ, մնաց 14 կոնֆետ, իսկ երկրորդ օրը երկուական վերցնելուց հետո մնացել է 6 կոնֆետ։
Եթե յուրաքանչյուր թոռնիկ վերցրել է 2 հատ՝ ապա 14-6=8,8։2=4, թոռները առաջին օը վերցրել ենմեկական, ապա 14+4=18, ափսեի մեջ կար 18 կոնֆետ։

Լուսինե Հակոբյան
Այս խնդիրը լուծել ենք խաղալով: Սեղանին դրեցինք 14 կոնֆետ, որ սովորողները հերթով  մոտենան երկուական վերցնեն: Սովորողները մոտենում են հերթով, այնքան սովորղ է մոտենում, մինչև ափսեի մեջ մնա 6 կոնֆետ: Տեսնում ենք, որ երբ 4 սովորող վերցրեց կոնֆետները, սեղանին մնաց 6 կոնֆետ: 
Սովորողները կռահում են, որ թոռները չորսն են:
Քանի որ սկզբում մեկական կոնֆետ էին վերցրել, որից հետո մնացել էր 14 կոնֆետ, ապա սկզբում եղել է 14+4=18 կոնֆետ:

Աշխեն Թադևոսյան

Խնդրի ձևակերպումից լավ չի հասկացվում, թե ինչ է նշանակում «նույն ափսեն»՝ առաջին օրվանից հետո մնացած ափսեն, թե առաջին օրը դրված ափսեից։ Դրա համար ճիշտ կլինի երկու դեպքն էլ դիտարկել։

Գևորգ Հակոբյան

Պատասխան՝ 18 կամ 22։
10․ Մայրիկը 19 խնձոր դրեց երեք զամբյուղի մեջ: Արամը եկավ և հաշվեց երկու զամբյուղի խնձորները և ասաց, որ մի զամբյուղում երեք անգամ շատ խնձոր կա, քան մյուս զամբյուղում։ Այնուհետև Արսենը հաշվեց երկու զամբյուղի խնձորները և ասաց, որ մեկ զամբյուղում չորս անգամ քիչ խնձոր կա, քան մյուսում։Քանի՞ խնձոր կա յուրաքանչյուր զամբյուղում:
Վերցրինք երեք ափսե և 9 կոնֆետ, առաջին ամանում պետք է լինի 2 ով շատ կոնֆետ քան երկրորդ ամանում, երեխաները դրեցին 4, մյուսում 2 կոֆետ, իսկ ինչքան մնաց երբ 6 կոնֆետ արդեն տեղադրված են ամաններում, մնաց 3 կոնֆետ, որն էլ երրորդ ամանի մեջ լցրեցինք։

Մայրանուշ Համբարձումյան

Զամբյուղներից մեկում եղած խնձորների քանակը մեկից 4 անգամ շատ է, մյուսից` 3 անգամ քիչ։

Հետևաբար այդ թիվը պետք է լինի, 3×4=12

12:4=3

12:3=4

Պատ՝. 12, 3, 4 

Տաթև Թամազյան

Ընդհանուր խնձորների քանակը 19-ն է։ Եթե ենթադրենք, որ զամբյուղներից մեկում կա 1 խնձոր ապա ըստ խնդիրի պայմանների մյուս երկու զամբյուղներում կլինեն 3, 4, կամ 3, 12 խնձորներ։ Այս տարբերակով չի կարող լինել քանի որ ըստ խնդիրի տվյալների զամբյուղում խնձորների քանակը 19-ն է։ Եթե զամբյուղներից առաջինում լիներ 2 խնձոր, ապա ըստ խնդիրի տվյալների մյուս երկու զամբյուղներում կլիներ  6,8 կամ 6, 24 և այլ տարբերակներ, որոնք կհակասեին խնդիրի պայմանին, քանի որ խնձորի ընդհանուր քանակը 19 է։

Եթե առաջին զամբյուղում լիներ 3 խնձոր, ապա մյուս երկու զամբյուղներում կարող են լինել 4, 12 խնձորներ։

Մարի Միքայելյան

Խնդրի լուծման համար կընտրենք այնպիսի թիվ, որը թվերից մեկիվ մեծ է 3 անգամ, իսկ մյուսից 4 անգամ, և այս 3 թվերի գումարը 19 է:

1-ից կարող ենք փորձել, օրինակ եթե առաջին զամբյուղում լինի 1 խնձոր, երկրորդում կլինի 1x3=3 

10-(1+3)=6 այս դեպքում չի բավարարվում երկրորդ պահանջը:

ԵՒ այսպե շարունակ…

Վերցնենք 4-ը (առաջին զամբյուղում 4 խնձոր)

4x3=12 առաջին պահանջը բավարարում է

4+12=16

19-16=3

3-ը փոքր է 12-ից 4 անգամ (երկրորդ պահանջ)

Այսպիսով, զամբյուղներում կա 4, 12, 3 խնձոր։

Արաքս Հովհաննիսյան

Պատասխան՝ 3, 4, 12։
